

ՀԻՄՆԱՎՈՐՈՒՄ
  ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով հատկացված միջոցների հաշվին կատարել վերաբաշխում՝ 137,095.4 հազար դրամ գումարի չափով՝ «Սոս Սարգսյանի անվան համազգային թատրոն» ՊՈԱԿ-ի համար Անրի Վեռնոյ 3 հասցեում կառուցված նոր շենքի ներքին հարդարման, ինչպես նաև Հայաստանի Հանրապետության ժողովրդական արտիստ Երվանդ Մանարյանի արձանի պատրաստման և տեղադրման աշխատանքների և հարակից ծառայությունների ձեռքբերման նպատակով:
Վերոնշյալ ծախսերի կատարման համար նվազեցվում են ՀՀ ԿԳՄՍ նախարարության 2024 թվականի պետական բյուջեի 1168 ծրագրի 11003, 32001 և 32007 միջոցառումներով նախատեսված գումարների մի մասը, որի հետագայում ամբողջական կամ մասնակի վերականգնման անհրաժեշտությունը բացակայում է: 

Ընթացիկ իրավիճակը և խնդիրները.
«Սոս Սարգսյանի անվան համազգային թատրոն» ՊՈԱԿ-ի համար բարեգործական ծրագրի շրջանակներում կառուցվել է նոր շենք, սակայն ներքին հարդարման որոշակի աշխատանքներ չեն կաատրվել։ Թատրոնի բնականոն գործունեության համար խիստ անհրաժեշտ են շենքային, ենթակառուցվածքային բարենպաստ պայմաններ։ Նման պայմաններ ստեղծելու և բարերարի գործն ավարտին հասցնելու, ամբողջականացնելու նպատակով՝ որոշվել է ՀՀ պետական բյուջեից հատկացնել 69.7 մլն ՀՀ դրամ գումար։
Հատկացվող գումարի հիմնավորման համար ՀՀ օրեսնդրությամբ սահմանված կարգով ձեռք են բերվել և պարզ քաղաքաշինական փորձաքննության դրական եզրակացություն ստացել համապատասխան նախագծանախահաշվային փաստաթղթերը։
Գումարի հատկացման համար նվազցեվում են այդ նույն թատրոնի համար նախատեսված ընթացիկ ծախսերի գումարի և գույքի ձեռքբերման գումարի մի մասը։ Ընթացիկ ծախսերից նվազեցվող մնացորդն առաջացել է, քանի որ ՀՀ 2024թ․–ի պետական բյուջեով նոր շենքի պահպանման ծախսը հաշվարկվել էր ամբողջ տարվա համար, սակայն դեռ ՊՈԱԿ–ը չի կարող այնտեղ գործունեություն ծավալել։ Ինչ վերաբերում է գույքի գումարից նվազեցվող մնացորդին, ապա գույքի ցանկը վերանայվել է՝ հենց նորոգման համար գումար հատկացնելու նպատակով։ Գույքի որոշ տեսակներ հետագայում թատրոնը ձեռք կբերի իր արտաբյուջեի հաշվին։
Նախագծով գումար է հատկացվում նաև Հայաստանի Հանրապետության ժողովրդական արտիստ Երվանդ Մանարյանի արձանի պատրաստման և քաղաք Երևան, Սայաթ-Նովա պողոտա 4 հասցեին հարող տարածքում տեղադրման աշխատանքների և հարակից ծառայությունների ձեռքբերման համար: Երվանդ Մանարյանը 20-րդ դարակեսի հայ մշակույթի ամենավառ ներկայացուցիչներից է, որն անգնահատելի ժառանգություն է թողել իր սերունդներին: ՀՀ ժողովրդական արտիստ, դերասան, ռեժիսոր Երվանդ Մանարյանը նկարահանել է վավերագրական և գեղարվեստական մի շարք ֆիլմեր, հեղինակել բազմաթիվ ֆիլմերի սցենարներ, նկարահանվել ֆիլմերում, հրատարակել  պատմվածքներ և հոդվածներ։ 
Այս տարի՝ օգոստոսի 10–ին, լրանում է Երվանդ Մանարյանի 100–ամյակը։ Այդ կապակցությամբ նախաձեռնվել է մեծանուն արտիստի արձանի պատրաստման գործընթացը։ Արձանի մտահղացման հիմքում ընկած է Երվանդ Մանարյանին մեծ ճանաչում բերած «Հարսնացուն հյուսիսից» ֆիլմի մի հատվածը: Ֆիլմի հերոսը, երևակայական մոտոցիկլի վրա նստած, սլանում է առաջ՝ ձեռքում պահած իր ներկայացումներից մեկից՝ «Անհաղթ աքլորը»: Արձանի բարձրությունը լինելու 2.8 մետր։ Բրոնզաձույլ արձանի հեղինակը Հայաստանի նկարիչների միության անդամ, քանդակագործ Արմենակ Վարդանյանն է, ինչի մասին հավաստում է նաև «ՀԱՅՀԵՂԻՆԱԿ»–ում գրանցված համապատասխան հեղինակային իրավունքը։
Երվանդ Մանարյանի բրոնզաձույլ արձանը տեղադրվելու է Հ. Թումանյանի անվան տիկնիկային թատրոնի դիմաց, սալահատակված մայթին: 1957-59 թթ. նա եղել է Հ. Թումանյանի անվան տիկնիկային թատրոնի գլխավոր ռեժիսորը: Արձանի տեղադրման վայրը համաձայնեցվել է արտիստի ժառանգների հետ և հաստատվել է Երևանի ավագանու 14.05.2024թ․–ի N 151-Ա որոշմամբ։
Հաշվի առնելով վերը նշվածը, այն հանգամանքը, որ Երվանդ Մանարյանի ստեղծագործական գործունեությունը անմիջականորեն կապված է եղել Հ. Թումանյանի անվան ազգային տիկնիկային թատրոն հետ, ինչպես նաև հետագայում թատրոնում իրականացնելիք Ե. Մանարյանին նվիրված հոբելյանական միջոցառումը և արձանի տեղադրումը մեկտեղելու նպատակը՝ Նախագծով նախատեսվում է արձանի պատրաստման և տեղադրման աշխատանքները ձեռք բերել «Հ. Թումանյանի անվան ազգային տիկնիկային թատրոն» ՊՈԱԿ-ի միջոցով:

Կարգավորման նպատակը և բնույթը. 
         Որոշման նախագծի ընդունմամբ ֆինանսական միջոցներ կհատկացվեն «Սոս Սարգսյանի անվան համազգային թատրոն» ՊՈԱԿ-ի համար կառուցված նոր շենքի ներքին հարդարման, ինչպես նաև Երվանդ Մանարյանի արձանի պատրաստման և տեղադրման աշխատանքների և հարակից ծառայությունների ձեռքբերման նպատակով:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կամբողջականացվեն «Սոս Սարգսյանի անվան համազգային թատրոն» ՊՈԱԿ-ի նոր շենքային պայմաններ ստեղծելու աշխատանքները, ինչպես նաև Երվանդ Մանարյանի 100–ամյակին նվիրած միջոցառոււմները։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի 1–ին պարբերությունից՝ «Մշակույթն առաջնային դեր ունի երկրի կայուն զարգացման, մարդկանց հոգևոր պահանջմունքների բավարարման ․․․ գործընթացում», ինչպես նաև  ժամանակակից արվեստի ոլորտում պետական քաղաքականությանը վերաբերող 12-րդ ենթակետից, որով նախատեսվում է «մշակութային հաստատությունների ․․․ գեղարվեստական բարձրարժեք արդյունքի (գույքի) ապահովում (..., անվտանգային համակարգեր)»:
[bookmark: _GoBack]Նախագիծը բխում է նաև նույն բաժնի մշակութային ժառանգության ոլորտում պետական քաղաքականությանը վերաբերող 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»: Նշվածն ամրագրված է նաև ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 33-րդ կետում, որով նախատեսվում է hայ մշակույթի հանրահռչակում, հանրային լայն մասնակցության ապահովում մշակութային կյանքին:


Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



